Վրաստանի օրգանական  օրենք
Վրաստանի քաղաքացիության մասին 

(2023 թվականի հոկտեմբերի 1-ի դրությամբ)

Գլուխ I
Ընդհանուր դրույթներ
  Հոդված 1. Օրենքի կարգավորման ոլորտը

Սույն օրենքը որոշում է Վրաստանի քաղաքացիության հիմնական սկզբունքները, սահմանում է Վրաստանի քաղաքացիների իրավական վիճակի և Վրաստանի քաղաքացիություն ստանալու կամ դադարեցնելու հիմքերը։ 

Հոդված 2. Տերմինների բացատրություն

Սույն օրենքի նպատակների համար նրանում կիրառված տերմինները ունեն հետևյալ նշանակությունը․ 
ա) Վրաստանի տարածք՝ Վրաստանի պետական սահմանի մեջ ընկած տարածք, նաև Վրաստանի պետական դրոշով լողացող ծովային և օդային  նավերը։ 

բ) Բնակություն Վրաստանում՝ անձի Վրաստանի տարածքում գտնվելը սույն օրենքով սահմանված ժամանակահատվածում։  

գ) Վրաստանում մշտական բնակություն՝ անձի Վրաստանում բնակություն, եթե նա տարվա ընթացքում  Վրաստանի տարածքը ընդհանուր 90 օրից ավել ժամանակով (այս ժամանակի մեջ չի հաշվվում Վրաստանի տարածքը լքելը սովորելու նպատակով 2 տարի ժամկետով և բուժման նպատակով) չի լքել։ Սույն օրենքի նպատակների համար տարի նշանակում է այն ժամանակահատվածը, որը կազմված է անընդհատ 365 օրվանից (նահանջ տարվա դեպքում ՝366օր)։ 

դ) Փոխել քաղաքացիությունը՝ Վրաստանի քաղաքացիություն ձեռք բերել քաղաքացիության ճանաչման (նատուրալիզացիայի) ճանապարհով, բացի Վրաստանի քաղաքացիություն բացառության կարգով շնորհելուց  կամ Վրաստանի քաղաքացիության դադարեցումից։

ե) Անչափահաս անձ՝ 18 տարին չլրացած անձ։

վ) Անհայտ ծնող՝ ծնող, որի ինքնությունը  կամ/և քաղաքացիությունը անհայտ է։ 

զ) Վրաստանի պատվավոր քաղաքացիություն՝  Վրաստանի հետ օտարերկրացու կապը, որը Վրաստանի քաղաքացու համար Վրաստանի օրենսդրությամբ սահմանված իրավունքներ և պարտականություն չի առաջացնում։ 

է) Աջակցություն ստացող՝ Վրաստանի քաղաքացիական օրենսդրության 12-րդ հոդվածի 4-րդ և 5-րդ մասերով սահմանված անձինք։ 

ի) Ընտանիքի անդամ՝ Վրաստանի քաղաքացու կամ օտարերկրացու ամուսին, ծնող, որդեգրող, որդեգիր, քույր, եղբայր, պապ, տատ, թոռ, Վրաստանի քաղաքացու կամ օտարերկրացու խնամակալության կամ/և հոգաբարձության տակ գտնվող անչափահաս, աջակցություն ստացող կամ անգործունակ անձ։ 

կ) Նախնի՝ անձի վերև բարձրացող ճյուղի հինգ սերնդի ներկայացուցիչ։ 


2015 թվականի մարտի 20-ի Վրաստանի օրգանական օրենք № 3400 – կայք՝ 31.03.2015 թ.
2018 թվականի հուլիսի 21-ի Վրաստանի  օրգանական օրենք № 3260 – կայք՝ 06.08.2018 թ.
    
Հոդված 3. Վրաստանի քաղաքացիություն 

1. Վրաստանի քաղաքացիությունը անձի Վրաստանի հետ իրավական կապն է։ 

2. Վրաստանում սահմանված է միասնական քաղաքացիություն։

3. Վրաստանի քաղաքացին միաժամանակ կարող է լինել այլ երկրի քաղաքացի միայն այս օրենքի  17 և 211 հոդվածներով նախատեսված դեպքերում։  

4. Ոչ մեկի քաղաքացիությունը փոխելու իրավունքը չի կարելի սահմանափակել, բացառությամբ սույն օրենքով և Վրաստանի միջազգային պայմանագրերով նախատեսված դեպքերի։ 

5․Վրաստանի քաղաքացիությունից զրկելն անթույլատրելի է։
 
2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.

Հոդված 4. Վրաստանի քաղաքացիների իրավական կարգավիճակը 

1. Վրաստանի քաղաքացիները օրենքի առաջ հավասար են։ Արգելվում է
խտրականություն  ռասայի, մաշկի գույնի, սեռի, ծագման, էթնիկ պատկանելության, լեզվի, կրոնի, քաղաքական կամ այլ հայացքների, սոցիալական պատկանելության, գույքային կամ սոցիալական դրության, բնակության վայրի կամ այլ հատկանիշի հիմքով։

2. Վրաստանի քաղաքացիներին երաշխավորված է Վրաստանի օրենսդրությամբ սահմանված և միջազգային իրավունքով ճանաչված իրավունքները և ազատությունը։ 

3. Վրաստանի քաղաքացիները պարտավոր են  պաշտպանել Վրաստանի սահմանադրությունը և այլ նորմատիվ ակտերը, նրա տարածքային ամբողջականությունը և լինել հավատարիմ  Վրաստանի շահերին։ 

4. Վրաստանի քաղաքացիների իրավունքը, ազատությունը և իրավական շահերը Վրաստանի տարածքում և նրա սահմաններից դուրս պաշտպանում է Վրաստանը։  

Հոդված 5. Քաղաքացիության պահպանում

1. Վրաստանի քաղաքացու օտարերկրացու կամ Վրաստանում կարգավիճակ ունեցող   քաղաքացիություն չունեցող անձի հետ ամուսնությունը կամ նրա հետ ամուսնալուծությունը  ամուսինների քաղաքացիության փոփոխման չի հանգեցնում։ 

2. Ամուսիններից մեկի  քաղաքացիությունը փոխելը չի հանգեցնում մյուս  ամուսնու քաղաքացիության փոփոխմանը։ 

3. Ամուսինների ամուսնալուծությունը  նրանց երեխաների քաղաքացիության փոփոխմանը չի հանգեցնում։ 

4. Ծնողներից մեկի կամ երկուսի կողմից էլ քաղաքացիության փոփոխությունը չի հանգեցնում նրա/նրանց երեխայի քաղաքացիության փոփոխության։ 

5. Օտարերկրյա քաղաքացու/քաղաքացիների կողմից անչափահաս անձի որդեգրումը չի առաջացնում անչափահաս անձի քաղաքացիության փոփոխում։ 


6. Վրաստանի քաղաքացու Վրաստանի սահմաններից դուրս բնակվելը չի հանգեցնում Վրաստանի քաղաքացիության դադարեցման։  

Հոդված 6. Անչափահաս  և աջակցություն ստացող անձանց քաղաքացիության փոփոխություն  

1. Անչափահաս անձի քաղաքացիության փոփոխությունը (բացի Վրաստանի քաղաքացիությունը կորցնելուց) թույլատրելի է նրա ծնողների կամ այլ օրինական ներկայացուցիչների դիմումի հիման վրա։ 

2. 14 տարին լրացած անչափահաս անձի քաղաքացիության փոփոխությունը (բացի Վրաստանի քաղաքացիությունից կորցնելուց) թույլ է տրվում  միայն նրա համաձայնությամբ։ 

3. Աջակցություն ստացողի (այդ թվում, սույն հոդվածի 2-րդ կետով նախատեսված անձի՝ եթե նա աջակցություն ստացող է) քաղաքացիության փոփոխություն (բացի Վրաստանի քաղաքացիությունը կորցնելուց) հնարավոր է աջակցողի թույլտվությամբ, եթե օրենքով այլ բան սահմանված չէ։ 

2015 թվականի մարտի 20-ի Վրաստանի օրգանական օրենք № 3400 – կայք՝ 31.03.2015 թ.
2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.

Հոդված 7. Վրաստանի պատվավոր քաղաքացի 

Օտարերկրացուն, որը իր գիտական կամ/և հասարակական գործունեությամբ  բացառիկ ծառայություն է մատուցել Վրաստանին և մարդկությանը  կամ ունի մասնագիտություն և որակավորում, որով հետաքրքրված է Վրաստանը և նրան Վրաստանի պատվավոր քաղաքացիություն շնորհելը բխում է պետական շահերից, հնարավոր է շնորհել Վրաստանի քաղաքացիություն նրա համաձայնությամբ։  

Հոդված 8. Վրաստանի քաղաքացու երդում 

Անձը, որը Վրաստանի քաղաքացիությունը ձեռք է բերել քաղաքացիության ճանաչմամբ, բացառությամբ սույն օրենքի 12-րդ հոդվածի 2-րդ և 3-րդ կետերով նախատեսված դեպքերի,  վրացերեն լեզվով է տալիս  և ստորագրությամբ է հաստատում   հավատարմության երդումը՝ «ես, (ազգանուն անուն), դառնալով Վրաստանի քաղաքացի  երդվում եմ հավատարիմ ծառայել Վրաստանին, պահպանել նրա Սահմանադրությունը և բոլոր այլ օրենքները, Վրաստանի անկախությունը և տարածքային ամբողջականությունը, Վրաստանի պետական լեզու ընդունում եմ վրացերենը, իսկ Աբխազիայի ինքնավար հանրապետությունում՝ նաև աբխազերենը։ Պարտավորվում եմ հարգել Վրաստանի  ազգային մշակույթը և սովորույթները»։  

Գլուխ II
Վրաստանի քաղաքացիության ձեռքբերում

Հոդված 9.Վրաստանի քաղաքացիության ձեռքբերման ձևերը 

1. Վրաստանի քաղաքացիություն ձեռք է բերվում՝

ա) ծնունդով,


բ) քաղաքացիության ճանաչմամբ։

2. Քաղաքացիության ճանաչումը տեղի է ունենում Վրաստանի նախագահի կողմից Վրաստանի քաղաքացիություն շնորհելով։ 

3.  Քաղաքացիության ճանաչման ձևերն են՝

ա) Վրաստանի քաղաքացիության շնորհում սովորական կարգով,

բ)  Վրաստանի քաղաքացիության շնորհում պարզեցված  կարգով,

գ )  Վրաստանի քաղաքացիության շնորհում բացառության  կարգով,

դ)  Վրաստանի քաղաքացիության շնորհում վերականգնման կարգով։

Հոդված 10. Վրաստանի քաղաքացիության ձեռքբերում ծնունդով 

 Վրաստանի քաղաքացիություն ծնունդով ձեռք է բերում՝ 
ա) անձը, որի ծնվելու պահին ծնողներից մեկը Վրաստանի քաղաքացի է, 

բ) Վրաստանի տարածքում էքստրակորպորալ բեղմնավորման ճանապարհով (սուրոգատության) ծնված անձը, եթե նրա ծնողներից ոչ մեկի քաղաքացիության  երկիրը նրան իր քաղաքացին չի համարում,

գ) Վրաստանում կարգավիճակ ունեցող քաղաքացիություն չունեցող անձանց երեխան, որը ծնվել է Վրաստանի տարածքում, 

դ) Վրաստանի տարածքում ծնված անձը, որի ծնողներից մեկը քաղաքացիություն չունեցող անձ է, իսկ մյուսը անհայտ է։ 

Հոդված 11. Անհայտ ծնողների երեխայի քաղաքացիությունը 

Անչափահաս անձը, որն ապրում է Վրաստանում և որի երկու ծնողն էլ անհայտ են , համարվում է Վրաստանի քաղաքացի, մինչ հակառակը  հաստատվելը։ 

Հոդված 12. Չափահաս անձին Վրաստանի քաղաքացիությունը սովորական ճանապարհով շնորհում 

1. Չափահաս անձին Վրաստանի քաղաքացիություն  շնորհվում է սովորական ճանապարհով, եթե նա բավարարում է հետևյալ պայմանները՝ 

ա) իրավական հիմքերով անընդհատ, 10 տարվա ընթացքում ապրում է Վրաստանում մինչև Վրաստանի քաղաքացիություն ստանալու համար դիմում ներկայացնելու օրը,

բ) սահմանված մակարդակով տիրապետում է Վրաստանի պետական լեզվին,

գ) սահմանված մակարդակով գիտի Վրաստանի պատմությունը և օրենսդրության հիմնական հիմունքները, 

դ) աշխատում է Վրաստանում կամ/և Վրաստանում ունի անշարժ գույք, կամ Վրաստանի տարածքում ծավալում է ձեռնարկատիրական գործունեություն, կամ Վրաստանի ձեռնարկությունում տիրապետում է մասնաբաժնի կամ ակցիաների։ 


2. (հանված է - 20.03.2015, №3400)

21. Սույն հոդվածի առաջին կետի «բ», «դ» ենթակետերի պահանջները չեն տարածվում աջակցություն ստացողի համար Վրաստանի քաղաքացիությունը սովորական ճանապարհով շնորհելու վրա։ 

3. Սույն հոդվածի առաջին կետի «բ», «դ» ենթակետերի պահանջները չեն տարածվում այն անձի համար Վրաստանի քաղաքացիություն սովորական ճանապարհով շնորհելու վրա, որն ունի այնպիսի  ֆիզիկական թերություն, որի դեպքում  անհնար է  ստուգել որքանով է նա բավարարում   ենթակետերի պահանջները։

4. Սույն հոդվածի առաջին կետի  «դ» ենթակետի  պահանջը չի տարածվում  փախստականի կարգավիճակ ունեցող անձին Վրաստանի քաղաքացիությունը սովորական ճանապարհով շնորհելու վրա։

5. Սույն հոդվածի առաջին կետի «բ» և «դ» ենթակետերով նախատեսված Վրաստանի պետական լեզվի և Վրաստանի պատմության և օրենսդրության հիմնական հիմունքների իմացության սահմանները որոշվում է սույն օրենքի 28-րդ հոդվածի առաջին կետով նախատեսված դրույթներով։  

2015 թվականի մարտի 20-ի Վրաստանի օրգանական օրենք № 3400 – կայք՝ 31.03.2015 թ.
2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.

Հոդված 13. Անչափահաս անձին Վրաստանի քաղաքացիություն սովորական կարգով շնորհելը  

1․Անչափահաս անձին, որը Վրաստանի քաղաքացիություն ձեռք չի բերել ծնունդով, սովորական կարգով շնորհվում է Վրաստանի քաղաքացիություն ,եթե նրա ծնողներից  մեկը  Վրաստանի քաղաքացի է։   

2. Անչափահաս անձին Վրաստանի քաղաքացիություն  տրվում է սովորական կարգով, եթե Վրաստանի քաղաքացին նրան որդեգրում է։  

3. Վրաստանի տարածքում ծնված փախստականի կարգավիճակ ունեցող կամ կարգավիճակ ունեցող քաղաքացիություն չունեցող անչափահաս անձին, որը Վրաստանում ապրում է 5 տարվա ընթացքում, Վրաստանի քաղաքացիություն շնորհվում է սովորական կարգով սույն օրենքի 16-րդ հոդվածով նախատեսված հիմքերը չստուգելով։  

Հոդված 14. Վրաստանի քաղաքացիության պարզեցված կարգով շնորհում 

1.Վրաստանի քաղաքացու հետ ամուսնացած անձը, որը օրինական հիմքերով վերջին 5 տարիների ընթացքում, մինչև Վրաստանի քաղաքացիություն ստանալու համար դիմում ներկայացնելու օրը անընդհատ ապրում է Վրաստանում, Վրաստանի քաղաքացիություն շնորհվում է պարզեցված եղանակով, եթե նա բավարարում է սույն օրենքի 12-րդ հոդվածի առաջին կետի «բ» և «գ» ենթակետերի  պահանջները։  

2. Սույն օրենքի 12-րդ հոդվածի պահանջները չեն տարածվում հայրենադարձի կարգավիճակ  ունեցող անձի վրա։ Հայրենադարձի կարգավիճակ ունեցող  անձին Վրաստանի քաղաքացիություն պարզեցված կարգով շնորհվում է քաղաքացիության հարցերի հանձնաժողովի (հետագայում  հանձնաժողովի) նորմատիվ ակտով՝  հաստատված հանձնաժողովի որոշմամբ ։  
2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.

Հոդված 15. Այլ երկրի քաղաքացուն Վրաստանի քաղաքացիության շնորհում  

Օտարերկրյա քաղաքացին իրավունք ունի դիմել լիազորված մարմիններին Վրաստանի քաղաքացիություն ստանալու պահանջով։ Օտարերկրյա քաղաքացուն Վրաստանի քաղաքացիություն շնորհելու վերաբերյալ Վրաստանի նախագահի հրամանագիրը, բացառությամբ Վրաստանի քաղաքացիության բացառության կարգով շնորհելու վերաբերյալ Վրաստանի նախագահի հրամանագրի, ուժի մեջ է մտնում Վրաստանի իրավասու մարմինների կողմից այդ անձի  օտարերկրյա պետության քաղաքացիությունից դուրս գալը հաստատող փաստաթուղթը ստանալուն պես։ 
2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.

Հոդված 16. Վրաստանի քաղաքացիություն  քաղաքացիության ճանաչման ճանապարհով ձեռք բերելու դիմումը մերժելու հիմքերը 

1. Անձը Վրաստանի քաղաքացիություն քաղաքացիության ճանաչման ճանապարհով չի կարող ձեռք բերել, եթե՝ 

ա) կատարել է միջազգային հանցագործություն խաղաղության և մարդկության հանդեպ,

բ)  մասնակցել է Վրաստանի օրենսդրությամբ նախատեսված մարդու, պետության, հանրային անվտանգության և կարգ ու կանոնի դեմ ուղղված առանձնահատուկ ծանր հանցագործության,  

գ) Վրաստանի պետական անվտանգության կամ/և հասարակական անվտանգության պաշտպանության նպատակով, նպատակահարմար չէ նրան շնորհել Վրաստանի քաղաքացիություն,

դ) նա որոնվում է Վրաստանի կամ այլ պետության իրավապաշտպան մարմինների կամ միջազգային քրեական ոստիկանական կազմակերպության (ինտերպոլի) կողմից, կամ/և նրա նկատմամբ ընթանում է  արտահանձնման և արտաքսման գործընթաց։

2. Սույն  հոդվածի առաջին կետի «գ» ենթակետով նախատեսված Վրաստանի պետական անվտանգության կամ/և հանրային  անվտանգության շահերը ներառում են այնպիսի դեպքեր՝ 

ա) երբ անձի Վրաստանի տարածքում գտնվելը վտանգում է Վրաստանի այլ երկրների հետ  կամ/և միջազգային կազմակերպությունների հետ հարաբերություններին, 

բ) գոյություն ունի տեղեկություն, որը հավանականության բարձր մակարդակով մատնանշում է անձի կապը՝ 

բ․ա) Վրաստանի պաշտպանության և անվտանգության նկատմամբ թշնամաբար տրամադրված պետության/ կազմակերպության զինված ուժերի հետ, 

բ․բ) օտարերկրյա պետության հետախուզական ծառայության հետ, 

բ․գ) ահաբեկչական կամ/և ծայրահեղական  կազմակերպությունների հետ, 

բ․դ) թմրանյութերի, զենքի, զանգվածային ոչնչացման զենքի կամ նրանց բաղադրիչների  անօրինական շրջանառության հետ, մարդկանց վաճառքի (թրաֆիկինգ) կամ/և այլ տեսքի  հանցավոր կազմակերպությունների հետ (այդ թվում անդրազգային հանցավոր կազմակերպությունների հետ)։ 

3. Սույն հոդվածի առաջին կետի «գ» ենթակետով նախատեսված  հանգամանքների վերաբերյալ տեղեկությունը  գործը քննող մարմնին այնպիսի տեսքով պետք է մատուցել, որ վնաս չհասցվի պետական գաղտնիքին, Վրաստանի պետական անվտանգությանը կամ/և հասարակական անվտանգության շահերին։ 

4. Վրաստանի քաղաքացիություն քաղաքացիության ճանաչման ճանապարհով դիմումի մերժելը  սույն հոդվածի «գ» ենթակետով նախատեսված հիմքի առկայության դեպքում Վրաստանի քաղաքացիության վերաբերյալ որոշումը կայացնում է Վրաստանի նախագահը։ Նման դեպքում Վրաստանի քաղաքացիություն շնորհելու վերաբերյալ որոշումը պետք է հիմնավորված լինի։ 

 2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.

Հոդված 17.Վրաստանի քաղաքացիություն բացառության  կարգով շնորհել 

1. Վրաստանի նախագահը Վրաստանի քաղաքացիություն բացառության կարգով կարող է շնորհել այլ երկրի քաղաքացուն, որը Վրաստանի հանդեպ բացառիկ ծառայություններ  ունի կամ որին  քաղաքացիություն շնորհելը բխում է պետական շահերից։  

2. Սույն հոդվածի առաջին կետով նախատեսված պետական շահերի գնահատման ժամանակ, այդ թվում հաշվի է առնվում նաև հետևյալ հանգամանքները՝ 

ա) օտարերկրյա քաղաքացին Վրաստանը համարում է իր հայրենիքը  և ինքը  կամ իր նախնին՝  

ա․ա)Վրաստանի օկուպացված տարածքում ապրող կամ այդ տարածքից  բռնի տեղահանված անձ է,  

ա․բ)տարբեր ժամանակ քաղաքական հայացքների կամ ծանր սոցիալ-տնտեսական պայմանների պատճառով  արտագաղթել է,

բ)այլ երկրի քաղաքացին Վրաստանում իրականացնում է այնպիսի ներդրում կամ Վրաստանում իրականացրել է այնպիսի ներդրում, որով պետության տնտեսության զարգացման մեջ զգալի  ներդրում է ունեցել կամ ներդրում ունի,   

գ) օտարերկրյա քաղաքացին հաջողակ է սպորտի, գիտության կամ/և արվեստի բնագավառում և նա ցանկանում է շարունակել իր գործունեությունը  Վրաստանի անունից։ 

3. Սույն հոդվածի 2-րդ կետի «ա» ենթակետով նախատեսված անձը  Վրաստանի քաղաքացիություն բացառության կարգով շնորհելու համար  պետք է գիտենա՝ 
 ա) Վրաստանի պետական լեզուն,

բ) Վրաստանի պատմությունը և օրենսդրության հիմնական հիմունքները։ 

4. Սույն հոդվածի 3-րդ կետի «ա» և «բ» ենթակետերի պահանջները չեն տարածվում այն անձին բացառության կարգով Վրաստանի քաղաքացիություն շնորհելու վրա, որն ունի այնպիսի ֆիզիկական թերություն, որի պատճառով անհնար է  ստուգել ՝ բավարարում է արդյոք նա նշված ենթակետերի պահանջները։ 

5. Սույն հոդվածի 2-րդ կետի «բ» ենթակետով նախատեսված ներդրման փաստը հաստատելու նպատակով  գործը քննարկող մարմինը պահանջում է տեղեկություն համապատասխան իրավասու մարմնից։ 

2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.

Հոդված 18. Վրաստանի քաղաքացիության շնորհում վերականգնելու կարգով

1. Վրաստանի քաղաքացիություն վերականգնելու կարգով շնորհվում է անձին, որի Վրաստանի քաղաքացիությունը դադարեցվել է՝ 

ա)անարդարացիորեն,

բ) Վրաստանի քաղաքացիությունից դուրս գալով, 

գ)ծնողի/ծնողների ընտրության հետևանքով։ 

2. Անձին, վերականգնելու կարգով  Վրաստանի քաղաքացիություն շնորհվում է, եթե նա բավարարում է հետևյալ պայմաններին՝   

ա) սահմանված մակարդակով գիտի  Վրաստանի պետական լեզուն, 

բ) գոյություն չունեն այս օրենքի 16-րդ հոդվածով նախատեսված հիմքեր։ 

3. Վրաստանի քաղաքացիությունը համարվում է անարդարացիորեն դադարեցված, եթե անձը Վրաստանի քաղաքացիությունը կորցրել է առանց  սույն օրենքի 21-րդ հոդվածի առաջին կետով նախատեսված հիմքերի։ 

4. Վրաստանի քաղաքացիության անարդարացիորեն դադարեցման հիմքով  Վրաստանի քաղաքացիության վերականգնման կարգով շնորհելիս անձի վրա չի տարածվում սույն հոդվածի 2-րդ կետի պահանջները։ 

5.Ծնողի/ծնողների ընտրության հետևանքով Վրաստանի քաղաքացիության դադարեցման հիմքով Վրաստանի քաղաքացիությունը վերականգնման կարգով անձին կարող է շնորհվել նրա չափահաս դառնալուց հետո։  

6.Սույն հոդվածի 2-րդ կետի «ա» ենթակետի պահանջները չեն տարածվում այն անձին Վրաստանի քաղաքացիություն վերականգնման ճանապարհով շնորհելու վրա, որն ունի այնպիսի ֆիզիկական թերություն, որը անհնար է դարձնում ստուգելը,  բավարարում է արդյոք նա նշված ենթակետերի պահանջները։ 

7. (հանված է - 21.07.2018, №3260).
2015 թվականի մարտի 20-ի Վրաստանի օրգանական օրենք № 3400 – կայք, 31.03.2015 թ.
2018 թվականի հուլիսի  21-ի Վրաստանի օրգանական  օրենք № 3260 – կայք, 06.08.2018 թ.

                                             Գլուխ III
                            Վրաստանի քաղաքացիության դադարեցումը 
Հոդված 19. Վրաստանի քաղաքացիության դադարեցման տեսակները 
Վրաստանի քաղաքացու Վրաստանի քաղաքացիությունը դադարեցվում է`

ա) Վրաստանի քաղաքացիությունից դուրս գալով, 

բ) Վրաստանի քաղաքացիությունը կորցնելով, 

գ) սույն օրենքի 11-րդ հոդվածով նախատեսված դեպքում։

Հոդված 20. Վրաստանի քաղաքացիությունից դուրս գալ 

1. Վրաստանի քաղաքացին իրավունք ունի դուրս գալ Վրաստանի քաղաքացիությունից։ 

2. Վրաստանի քաղաքացուն կարող են մերժել դուրս գալՎրաստանի քաղաքացիությունից, եթե՝  
	

ա) նա Վրաստանի նկատմամբ չի կատարել զինվորական կամ այլ պարտականություն, 

բ) նա մեղադրվում  է Վրաստանի քրեական օրենսդրությամբ նախատեսված հանցագործության մեջ կամ նրա նկատմամբ գոյություն ունի  օրինական ուժի մեջ  մտած դատարանի որոշում, որը պետք է կատարվի։  

3. Վրաստանի քաղաքացու Վրաստանի քաղաքացիությունից դուրս գալու վերաբերյալ Վրաստանի նախագահի հրամանագիրը ուժի մեջ է մտնում՝ 

ա) Վրաստանի իրավասու մարմինների կողմից այն փաստաթուղթը ստանալուն պես, որը հաստատում է անձի կողմից օտարերկրյա քաղաքացիություն ստանալը, 

բ) այն ստորագրելուց 15-րդ օրը, եթե անձը ներկայացրել է օտարերկրյա իրավասու մարմնի կողմից տրված փաստաթուղթ, որով հաստատվում է, որ Վրաստանի քաղաքացուն, Վրաստանի քաղաքացիությունից դուրս գալու դեպքում, անպայման կշնորհվի  այդ երկրի քաղաքացիությունը։ 

Հոդված 21.Վրաստանի քաղաքացիությունը  կորցնել  

1. Վրաստանի քաղաքացին կորցնում է Վրաստանի քաղաքացիությունը, եթե՝ 

ա)Առանց Վրաստանի իրավասու մարմինների իմացության ծառայության է անցնում օտարերկրյա զինված ուժերում կամ ոստիկանությունում կամ անվտանգության ծառայությունում,  

բ) Վրաստանի քաղաքացիությունը ձեռք է բերել  կեղծ փաստաթղթեր ներկայացնելով, 

գ) ձեռք է բերում օտարերկրյա քաղաքացիություն, բացառությամբ սույն օրենքի 211  հոդվածով նախատեսված դեպքերի։ 

2. Սույն հոդվածի առաջին կետի «ա» ենթակետը չի տարածվում Վրաստանի այն քաղաքացու վրա, որին Վրաստանի քաղաքացիություն շնորհվել է բացառության կարգով կամ որը  օտարերկրյա  քաղաքացիություն ձեռք բերելիս պահպանել է Վրաստանի քաղաքացիությունը և որը իր  քաղաքացիության երկրի զինված ուժերում կամ ոստիկանությունում կծառայի։ 

3. Սույն հոդվածի առաջին կետի «գ» ենթակետը չի տարածվում Վրաստանի այն քաղաքացու վրա, որին Վրաստանի քաղաքացիություն շնորհվել է բացառության կարգով։ 

4. Վրաստանի քաղաքացին կարող է չկորցնել Վրաստանի քաղաքացիությունը սույն հոդվածի առաջին կետի «ա» կամ «գ» ենթակետերով նախատեսված հիմքերով, եթե այդ հիմքերը վերացվեն  մինչ  հայտնաբերվելը։  

5. Սույն հոդվածի առաջին կետի «ա» ենթակետով նախատեսված Վրաստանի իրավասու մարմինները սահմանվում  է Վրաստանի կառավարության որոշմամբ։ 
2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.

Հոդված 211. Այլ երկրի քաղաքացիություն ձեռք բերելու դեպքում Վրաստանի քաղաքացիության պահպանում  

1. Այլ երկրի քաղաքացիություն ձեռք բերելու դեպքում Վրաստանի քաղաքացին պապանում է Վրաստանի քաղաքացիությունը, եթե նա մինչև  նշված պետության քաղաքացիություն ձեռք բերելը Վրաստանի պետությունից ստանում է Վրաստանի քաղաքացիությունը պահպանելու համաձայնություն։ 

2. Այլ երկրի քաղաքացիություն ձեռք բերելու դեպքում Վրաստանի քաղաքացիության պահպանման վերաբերյալ համաձայնություն տրվում է, եթե Վրաստանի քաղաքացու  կապը  Վրաստանի հետ  համարվում է վստահելի։ 


3. Անչափահասը, որը Վրաստանի քաղացիության հետ մեկտեղ ծնունդով ձեռք է բերել նաև այլ երկրի քաղաքացիություն, Վրաստանի քաղաքացիությունը պահպանվում է մինչև 18տարին լրանալը։ Նշված ժամկետում անչափահասի քաղաքացիության պահպանման վերաբերյալ դիմում չներկայացնելու դեպքում նրա Վրաստանի քաղաքացիությունը դադարեցվում է։ Անչափահասի Վրաստանի քաղաքացիությունը պահպանելը թույլ է տրվում ծնողների կամ օրինական ներկայացուցչի  դիմումի հիման վրա։ Ծնողներից մեկի դիմումը ներկայացնելու դեպքում անչափահասի Վրաստանի քաղաքացիության պահպանումը թույլատրելի է երկրորդ ծնողի համաձայնությամբ։  

4.Օտարերկրյա քաղաքացիություն ձեռք բերելու դեպքում Վրաստանի քաղաքացին չի կարող պահպանել Վրաստանի քաղաքացիությունը, եթե Նրա Վրաստանի քաղաքացիության պահպանումը չի համապատասխանում Վրաստանի պետական անվտանգության կամ/և հասարակական անվտանգության պահպանման շահերին։ 
2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.

Գլուխ IV
Վրաստանի քաղաքացիության քննարկման և որոշման կարգը

Հոդված 22. Վրաստանի քաղաքացիություն ստանալու վերաբերյալ դիմում ներկայացնել 

1. Վրաստանի քաղաքացիություն հայցող անձը դիմումը անձամբ կամ ներկայացուցչական լիազորություն ունեցող անձի միջոցով է ներկայացնում Վրաստանի արդարադատության նախարարության կառավարման ոլորտում գործող հանրային իրավունքի իրավական անձին՝ պետական ծառայությունների զարգացման գործակալություն (հետագայում՝ գործակալություն) կամ օտարերկրյա պետություններում գործող Վրաստանի դիվանագիտական ներկայացուցչություններում կամ հյուպատոսական հիմնարկներում։ 

2. Վրաստանի քաղաքացիություն ստանալու վերաբերյալ անչափահասի դիմումը ներկայացնում է նրա օրինական ներկայացուցիչը։

21. Վրաստանի քաղաքացիություն ստանալու վերաբերյալ աջակցություն ստացողի դիմումը կարող է ներկայացվել միայն աջակցողի օգնությամբ, եթե դատարանը այլ որոշում չի կայացրել։ 

3. Անձը սույն օրենքի 17-րդ հոդվածով նախատեսված դեպքում Վրաստանի քաղաքացիություն շնորհելու վերաբերյալ դիմումը ներկայացնում է գործակալությանը կամ օտարերկրյա պետություններում գործող  Վրաստանի  դիվանագիտական ներկայացուցչություններում կամ հյուպատոսական հիմնարկներում։
2015 թվականի մարտի 20-ի Վրաստանի օրգանական օրենք № 3400 – կայք՝ 31.03.2015 թ.
2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.

Հոդված 23. Վրաստանի քաղաքացիությունը կորցնելու վերաբերյալ դիմումը 

Վրաստանի քաղաքացու կողմից Վրաստանի քաղաքացիություն կորցնելու հիմք հայտնաբերելիս պետական մարմինը Վրաստանի քաղաքացիությունը կորցնելու վերաբերյալ դիմումով դիմում է գործակալությանը։  


Հոդված 24. Վրաստանի քաղաքացիության հարցի քննարկում 

1.Վրաստանի քաղաքացիությունը քաղաքացիության ճանաչման ճանապարհով և Վրաստանի քաղաքացիության պահպանման վերաբերյալ դիմումները քննարկում է գործակալությունը  հանձնաժողովի օգնությամբ։ 
2. Հանձնաժողովը բաղկացած է 6 անդամից, որոնց նշանակում է գործակալության նախագահը։ Հանձնաժողովի երկու անդամ (այդ թվում, հանձնաժողովի նախագահը) նշանակվում է գործակալության աշխատակիցներից, 2 անդամ՝ Վրաստանի պետական անվտանգության ծառայությունից և 2 անդամ Վրաստանի նախագահի աշխատակազմի ծառայողներից։ Ձայների հավասար բաժանվելու դեպքում որոշիչ է նախագահի ձայնը։ 

3. Եթե հանձնաժողովի անդամը ազատվում է աշխատանքից այն կազմակերպությունից, որը ներկայացնում է հանձնաժողովում, դա մեխանիկորեն առաջացնում է անդամի կարգավիճակի դադարեցում։ 

4. Հանձնաժողովի գործունեության կարգը որոշվում է հանձնաժողովի կողմից հաստատված դրույթով։ 

5․ Հանձնաժողովն ունի քարտուղարություն, որն ապահովում է հանձնաժողովի գործունեության կազմակերպումը և տեխնիկական աջակցությունը։ Քարտուղարության գործառույթը կատարում է գործակալության համապատասխան ծառայությունը։

6. Հանձնաժողովը ապահովում է Վրաստանի քաղաքացիությունը հայցող անձի  (բացառությամբ սույն օրենքի 17-րդ հոդվածի 2-րդ կետի «բ» և «գ» ենթակետերով նախատեսված անձանց համար Վրաստանի քաղաքացիությունը բացառության կարգով շնորհելիս)  Վրաստանի պետական լեզվի, Վրաստանի պատմության և օրենսդրության հիմնական հիմունքների իմացության մակարդակի ստուգումը, նաև Վրաստանի քաղաքացիության պահպանման և օտարերկրյա քաղաքացուն Վրաստանի քաղաքացիություն բացառության կարգով շնորհելու նախապայմանների առկայության որոշումը։ Հանձնաժողովի որոշման հիման վրա համապատասխան եզրակացությունը պատրաստում է գործակալությունը։  

7. Վրաստանի քաղաքացիություն ծնունդով ձեռք բերելու, Վրաստանի քաղաքացիությունը որոշելու և Վրաստանի քաղաքացիությունը դադարեցնելու վերաբերյալ դիմումը  քննարկում և համապատասխան որոշումը պատրաստում է գործակալությունը։   

8. Այլ երկրի քաղաքացիություն ձեռք բերելու դեպքում անձի Վրաստանի քաղաքացիության պահպանման վերաբերյալ համաձայնություն տալու վերաբերյալ որոշումը կայացնում է Վրաստանի նախագահը սույն  օրենքի սահմանված կարգով։ 

9. Վրաստանի քաղաքացիություն սովորական կարգով շնորհելու կամ մերժելու Վրաստանի քաղաքացիությունը պարզեցված կարգով շնորհելու կամ մերժելու, Վրաստանի քաղաքացիությունը բացառության կարգով շնորհելու կամ մերժելու, Վրաստանի քաղաքացիությունը վերականգնելու  կարգով  շնորհելու կամ մերժելու, Վրաստանի քաղաքացիոությունը հատուկ կարգով շնորհելու կամ մերժելու, Վրաստանի քաղաքացիությունը պահպանելու և Վրաստանի քաղաքացիությունը դադարեցնելու վերաբերյալ գործակալության եզրակացությունները, վերջնական  որոշում կայացնելու համար ուղարկվում է Վրաստանի նախագահին։  

10. Եթե գործակալությանը Վրաստանի քաղաքացիությունը կորցնելու վերաբերյալ  հայտնի է դարձել առանց դիմում ներկայացնելու Վրաստանի քաղաքացու կողմից, Վրաստանի քաղաքացիությունը կորցնելու հիմքի առկայությունը, գործակալությունը քննարկում է Վրաստանի քաղաքացիությունը կորցնելու հարցը և համապատասխան նյութերը ներկայացնում  Վրաստանի նախագահին։   
2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.

Հոդված 25. Վրաստանի քաղաքացիության հարցի որոշումը 

1. Վրաստանի քաղաքացիություն շնորհելու, պահպանելու, շնորհելը մերժելու կամ դադարեցնելու վերաբերյալ վերջնական որոշում կայացնում է Վրաստանի նախագահը։ 


2. Վրաստանի քաղաքացիություն շնորհելու, պահպանելու կամ ընդհատելու վերաբերյալ դիմումի և Վրաստանի քաղաքացիությունը կորցնելու վերաբերյալ դիմումը բավարարելու  դեպքում Վրաստանի նախագահը արձակում է հրամանագիր, իսկ այս դիմումների վերաբերյալ բացասական որոշում կայացնելու դեպքում ՝կարգադրություն։ 
2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.

Հոդված 26.Վրաստանի քաղաքացիության հարցը  քննարկելու և որոշելու ժամանակահատվածը

1. Վրաստանի քաղաքացիության վերաբերյալ դիմումը  քննարկելու  և որոշում կայացնելու ժամանակը չպետք է գերազանցի 3 ամիսը։

2. Վրաստանի քաղաքացիությունը քաղաքացիության ճանաչման ճանապարհով ձեռք բերելու  վերաբերյալ դիմումի բացասական որոշման դեպքում անձը իրավունք ունի նույն հիմքով դիմել գործակալությանը կամ օտարերկրյա պետություններում գործող  Վրաստանի  դիվանագիտական ներկայացուցչություններին կամ հյուպատոսական հիմնարկներին։
  
2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.

Հոդված 27. Սպասարկման արժեքը 

1. Վրաստանի քաղաքացիության վերաբերյալ դիմում ներկայացնելիս հայցողը վճարում է սպասարկման արժեք Վրաստանի կառավարության կողմից սահմանված քանակով և կարգով, բացառությամբ Վրաստանի օրենսդրությամբ նախատեսված դեպքի։

2. Վրաստանի քաղաքացիությունը վերականգնելու դեպքում անձին վերադարձվում է համապատասխան սպասարկման արժեքը, եթե նրա Վրաստանի քաղաքացիությունը անարդարացիորեն է դադարեցվել։ 

Հոդված 28. Վրաստանի քաղաքացիության  հարցի վերաբերյալ դիմումի քննարկման կարգը 

1. Վրաստանի քաղաքացիություն շնորհելու կամ մերժելու վերաբերյալ դիմումի և Վրաստանի քաղաքացիությունը կորցնելու վերաբերյալ դիմումը քննարկելու նաև Վրաստանի պատվավոր քաղաքացիություն շնորհելու կարգը որոշվում է հանձնաժողովի որոշումով հաստատված դրույթով։ 

2. Դիմորդի հետ հաղարդակցությունը կարող է լինել էլեկտրոնային, Վրաստանի օրենսդրությամբ սահմանված կարգով։ 

3. Գործակալության վարչաիրավական ակտն ուժի մեջ է մտնում Վրաստանի օրենսդրությամբ սահմանված կարգով, անմիջապես հրապարակումից հետո։ 

4. Գործակալության վարչաիրավական ակտի հրապարակում կհամարվի նաև պաշտոնական կայք  էջում հրապարակումը։ 

5.Գործակալության վարչաիրավական ակտի կառավարման ավտոմատ միջոցների կիրառմամբ հրատարակելու դեպքում այս որոշման հետ կապված ժամանակի հաշվարկը սկսվում է հրապարակման պահից։ 
2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.

Հոդված 29. Վրաստանի քաղաքացիության հարցով կայացրած որոշման բողոքարկում 

[bookmark: _Hlk96459865]1. Վրաստանի քաղաքացիության հարցով Վրաստանի նախագահի կողմից կայացրած որոշումը, բացառությամբ Վրաստանի քաղաքացիության դադարեցման վերաբերյալ որոշման, դատարանում բողոքարկման չի ենթարկվում։ Անձի կողմից Վրաստանի քաղաքացիության դադարեցման հարցով Վրաստանի նախագահի կողմից կայացրած որոշումը դատարանում բողոքարկելիս պատասխանող կողմը Վրաստանի նախագահն է։ 

2. Վրաստանի քաղաքացիության հարցով գործակալության կողմից կայացրած եզրակացությունը/որոշումը, որը ինքնուրույն առաջացնում է իրավական հետևանքներ, ադմինիստրատիվ իրավական ակտ է։  
2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.

Գլուխ V
Անցումային և եզրափակիչ դրույթներ
Հոդված 30. (հանված է)
2016 թվականի մայիսի 27-ի Վրաստանի օրգանական օրենք № 5141 – կայք՝ 04.06.2016 թ.
2018 թվականի հունիսի 6-ի Վրաստանի օրգանական օրենք № 2481 – կայք՝ 21.06.2018 թ.
2021 թվականի մայիսի  25-ի Վրաստանի օրգանական օրենք № 490 – կայք՝ 27.05.2021 թ.

Հոդված 301. Որոշել Աբխազիայի ինքնավար հանրապետությունում և Ցխինվալիի (նախկինում Հարավային Օսեթիայի մարզ) մարզի տարածքում ապրող անձանց Վրաստանի քաղաքացիությունը

1. Վրաստանի քաղաքացիներ, բացառությամբ այն անձանց, որոնք Վրաստանի քաղաքացիությունը սույն օրենքի համապատասխան են ձեռք բերել համարվում է՝ 
ա) Վրաստանում մինչև 1991թվականի դեկտեմբերի 21-ը  ծնված անձը, որը Աբխազիայի 
Ինքնավար հանրապետությունում կամ  Ցխինվալիի մարզի (նախկինում Հարավային Օսեթիայի  Ինքնավար Մարզ) տարածքում բնակվում էր  մինչև 1991թվականի դեկտեմբերի 21-ը, չի ստացել այլ երկրի քաղաքացիություն և որի նկատմամբ չկա սույն օրենքի 16-րդ հոդվածով նախատեսված որևէ հանգամանք,  

բ) Վրաստանում մինչև 1991թվականի դեկտեմբերի 21 ծնված  և Աբխազիայի Ինքնավար հանրապետությունում կամ Ցխինվալիի մարզի (նախկինում Հարավային  Օսեթիայի Ինքնավար Մարզ) տարածքում  մինչև 1991թվականի դեկտեմբերի 21-ը բնակվող անձի երեխան, որը չի ստացել այլ երկրի քաղաքացիություն և որի նկատմամբ չկա այս օրենքի 16-րդ հոդվածով նախատեսված որևէ հանգամանք։ 

2. Հետաքրքրված անձը սույն հոդվածի առաջին կետին համապատասխան Վրաստանի քաղաքացիությունը  որոշելու վերաբերյալ դիմումով դիմում է գործակալությանը կամ արտասահմանում Վրաստանի դիվանագիտական ներկայացչությանը կամ հյուպատոսական հիմնարկներին։ 

3.Գործակալությունը համապատասխան  իրավասու մարմինների մասնակցությամբ քննարկում է դիմումը և ստուգում նրանում նշված տեղեկատվության ճշմարտացիությունը և վստահելիությունը։ Գործակալությունը դիմում ստանալուց  մեկամսյա ժամկետում կայացնում է որոշում սույն  հոդվածի համապատասխան Վրաստանի քաղաքացիությունը  որոշելու, կամ Վրաստանի քաղաքացիության որոշումից հրաժարվելու վերաբերյալ։   

4. Սույն հոդվածի 3-րդ կետով նախատեսված դիմումի քննարկումը և որոշում կայացնելու կարգը սահմանվում է Վրաստանի կառավարության կողմից սահմանված կարգով։ 
2018 թվականի հունիսի 6-ի Վրաստանի օրգանական օրենք № 2481 – կայք՝ 21.06.2018 թ.

Հոդված 302. Վրաստանի քաղաքացիությունը հաստատելը
1. Որպես Վրաստանի քաղաքացի, բացառությամբ այն անձանց, որոնք Վրաստանի քաղաքացիություն  են  ձեռք  բերել սույն օրենքի համապատասխան, համարվում են՝   

ա) մինչև 1975 թվականի մարտի 31-ը ծնված անձինք, որոնք Վրաստանի տարածքում բնակվել են ընդհանուր 5տարի, մինչև 1993 թվականի մարտի 31-ը գտնվել են Վրաստանի տարածքում, և որոնք չեն ստացել այլ երկրի քաղաքացիություն, 

բ) 1975թվականի մարտի 31-ից հետո ծնված անձինք, որոնք 1993թվականի մարտի 31-ի դրությամբ ապրում էին Վրաստանում և չեն ստացել այլ երկրի քաղաքացիություն,  

գ) Վրաստանի տարածքում ծնված անձինք, որոնք 1991թվականի  դեկտեմբերի 21-ից հետո լքել են Վրաստանի տարածքը, այսպիսով չեն համապատասխանում սույն հոդվածի «ա» և «բ» ենթակետերի պահանջներին, և որոնք չեն ստացել օտարերկրյա քաղաքացիություն։ 

2. Անձի մունիցիպալիտետի տարածքում բնակվելու կամ/և կոնկրետ օրը  գտնվելու փաստը հաստատող տեղեկանքը, որը կարող է լինել անձի Վրաստանի քաղաքացի համարելու սույն հոդվածի առաջին կետի համապատասխան ենթակետով նախատեսված հանգամանքներից մեկի առկայությունը հաստատող փաստաթուղթ, տալիս է համապատասխան մունիցիպալիտետի գործադիր մարմնին (քաղաք Թբիլիսիի մունիցիպալիտետում՝ թաղաք Թբիլիսիի մունիցիպալիտետի քաղաքապետի հետ) կից, անձի մունիցիպալիտետի տարածքում բնակվելու(լինելու) փաստը որոշող հանձնաժողովը նրա համար համապատասխան դիմումով դիմելուց 7 աշխատանքային օրվա ընթացքում։ Նշված հանձնաժողովը ստեղծվում և գործունեության կարգը սահմանվում է տիպիկ դրույթներով, որը հաստատվում է Վրաստանի արդարադատության նախարարի հրամանով։

3.  Սույն հոդվածի 2-րդ կետով նախատեսված լիազորությունը  մունիցիպալիտետին պետության կողմից տրված լիազորություն է, որի իրականացման համար ոլորտային վերահսկողությունը Վրաստանի օրգանական օրենքով «տեղական ինքնակառավարման օրենքով» սահմանված կարգով իրականացնում է Վրաստանի արդարադատության նախարարությունը։  

4.Անձի Ախալգորիի, Էրեդվիի, Քուրթիի, Թիղվիի կամ Աժարիի մունիցիպալիտետի տարածքում բնակվելու (լինելու) փաստը որոշելու լիազորություն ունի, համապատասխանաբար   Ախալգորիի, Էրեդվիի, Քուրթիի, Թիղվիի կամ Աժարիի մունիցիպալիտետի գամգեբելիի (տեղական կառավարման մարմնի ղեկավար) մոտ առկա անձի մունիցիպալիտետի տարածքում բնակվելու (լինելու)փաստը որոշող հանձնաժողովը։ 

5. Աբխազիայի Ինքնավար Հանրապետության կամ Ցխինվալիի  մարզի (նախկինում Հարավային Օսեթիայի  Ինքնավար Մարզ) տարածքում բնակվող անձի Վրաստանի քաղաքացիության որոշման կարգը սահմանվում է սույն օրենքի 301 հոդվածով։ 
2021 թվականի մայիսի 25-ի Վրաստանի օրգանական օրենք № 490 – կայք՝ 27.05.2021 թ.

Հոդված 31. (հանված է)
2021 թվականի մայիսի 25-ի Վրաստանի օրգանական  օրենք № 490 – կայք՝ 27.05.2021 թ.
Հոդված 311. Վրաստանի տարածքում ծնված անձին Վրաստանի քաղաքացիություն շնորհելու հատուկ կարգ 
Վրաստանի տարածքում ծնված անձը, որի Վրաստանի քաղաքացիությունը որոշված չէ, սույն օրենքի 302 հոդվածի համապատասխան, իրավունք ունի ստանալ Վրաստանի քաղաքացիություն, եթե նա բավարարում է սույն օրենքի 12-րդ հոդվածի «բ» և «գ» ենթակետերի պահանջներին և առկա չեն նույն օրենքի 16-րդ հոդվածով նախատեսված հիմքերը։ 
2021 թվականի մայիսի 25-ի Վրաստանի օրգանական  օրենք № 490 – կայք՝ 27.05.2021 թ.

Հոդված 32.  Ուժը կորցրած նորմատիվ ակտ
Սույն օրենքը ուժի մեջ մտնելուն պես անվավեր հայտարարել «Վրաստանի քաղաքացիության վերաբերյալ» 1993թվականի մարտի 25-ի Վրաստանի օրգանական օրենքը (Վրաստանի խորհրդարանի վարչություններ № 5, մարտ 1993թիվ, հոդված 66)։

Հոդված 321. Մինչև  2015 թվականի ապրիլի 1-ը դատարանի կողմից անաշխատունակ ճանաչված անձանց վերաբերյալ իրավական կարգավորումը անցումային շրջանում   

1. Մինչև 2015 թվականի ապրիլի 1-ը դատարանի կողմից անգործունակ ճանաչված անձի քաղաքացիության փոխելը (բացառությամբ Վրաստանի քաղաքացիությունը կորցնելուն) թույլատրելի է նրա օրինական ներկայացչուցչի դիմումի հիման վրա, մինչև  անգործունակ անձի  անհատական գնահատումը։   

2. Վրաստանի քաղաքացիության վերաբերյալ մինչև 2015թվականի ապրիլի 1-ը դատարանի կողմից անգործունակ ճանաչված անձի դիմումը ներկայացնում է նրա օրինական ներկայացուցիչը, մինչև անգործունակ անձի անհատական գնահատումը։
2015 թվականի մարտի 20-ի Վրաստանի օրգանական  օրենք № 3400 – կայք՝ 31.03.2015 թ.

Հոդված 322. Վրաստանի քաղաքացիությունը վերականգնելու պահանջի ժամանակավոր իրավունք  

1. Վրաստանի նախկին քաղաքացին, ով կորցրել է Վրաստանի քաղաքացիությունը այլ երկրի քաղաքացիություն ստանալու պատճառով, իրավունք ունի դիմել Գործակալություն մինչև 2024 թվականի դեկտեմբերի 31-ը՝ սույն հոդվածում նշված պայմաններով Վրաստանի քաղաքացիությունը վերականգնելու կարգով շնորհելու պահանջով։

2. Այս հոդվածի առաջին կետով նախատեսված անձին Վրաստանի քաղաքացիություն վերականգնելու կարգով  շնորհվում է, եթե նա բավարարում է հետևյալ պայմաններին՝  

ա) սահմանված մակարդակով գիտի Վրաստանի պետական լեզուն,  

բ) գոյություն չունի այս օրենքի 16-րդ հոդվածով  նախատեսված հիմունքներ, 

3. սույն հոդվածի 2-րդ կետի «ա» ենթակետի պահանջը չի տարածվում այն անձին Վրաստանի քաղաքացիություն քաղաքացիության վերականգնման կարգով շնորհելու վրա, որն ունի այնպիսի ֆիզիկական թերություն, որն անհնար է դարձնում ստուգել, թե  բավարարում է նա ենթակետերի պահանջները։  

4. Վրաստանի նախկին քաղաքացու վրա, որը Վրաստանի քաղաքացիությունը կորցրել է այլ երկրի քաղաքացիություն ձեռք բերելու պատճառով, սույն հոդվածի հիման վրա Վրաստանի քաղաքացիության վերականգնման  կարգով  շնորհելիս չի տարածվի այս օրենքի 15-րդ հոդվածը։


5.Սույն հոդվածի առաջին կետով նախատեսված անձի համար Վրաստանի քաղաքացիությունը վերականգնելու կարգով  շնորհելու դեպքում Վրաստանի քաղաքացիություն շնորհվում է նաև նրա անչափահաս երեխային։14 տարին լրացած անձին սույն հոդվածի հիման վրա Վրաստանի քաղաքացիություն շնորհվում է նրա համաձայնությամբ։  

6. Վրաստանի քաղաքացին, ում նկատմամբ մինչև 2018 թվականի օգոստոսի 15-ը որոշում չի կայացվել այլ երկրի քաղաքացիություն ստանալու պատճառով Վրաստանի քաղաքացիությունը կորցնելու վերաբերյալ, իրավունք ունի մինչև 2024 թվականի դեկտեմբեր 31-ը դիմել Գործակալություն Վրաստանի քաղաքացիության պահպանման պահանջով։ 
2018 թվականի հուլիսի 21-ի Վրաստանի օրգանական օրենք № 3260 – կայք՝ 06.08.2018 թ.
2019 թվականի հոկտեմբերի 1-ի Վրաստանի օրգանական  օրենք № 5045 – կայք՝ 04.10.2019 թ.
2021 թվականի մայիսի 25-ի Վրաստանի  օրգանական օրենք № 490 – կայք՝ 27.05.2021 թ.
2022 թվականի դեկտեմբերի 16-ի Վրաստանի օրգանական օրենք № 2443 – կայք՝ 21.12.2022թ.

[bookmark: _GoBack]Հոդված 33. Օրենքի ուժի մեջ մտնելու վերաբերյալ կատարված միջոցառումը 
Վրաստանի նախագահը այս օրենքը ուժի մեջ մտնելուց 2 ամիս  ընթացքում պետք է ապահովի համապատասխան կանոնակարգերի համապատասխանությունը սույն օրենքին։ 

Հոդված 34. Օրենքի ուժի մեջ մտնելը 

1. Սույն օրենքը ուժի մեջ է մտնում  հրապարակման  30-րդ օրը։ 

2. (հանված է- 25.05.2021, №490)։
3. Սույն օրենքի 302 և 311 հոդվածները գործում են մինչև 2024 թվականի դեկտեմբերի 31-ը:

2018 թվականի հուլիսի 21-ի Վրաստանի օրգանական  օրենք № 3260 – կայք՝ 06.08.2018 թ.
2021 թվականի մայիսի 25-ի Վրաստանի օրգանական օրենք № 490 – կայք՝ 27.05.2021 թ.
2022 թվականի դեկտեմբերի 16-ի Վրաստանի օրգանական օրենք № 2443– կայք՝ 21.12.2022թ.

Վրաստանի նախագահ՝                                                                  Գիորգի Մարգվելաշվիլի 
Քութաիսի 
30 ապրիլի 2014թ.

